g ey, thzka.'a @ -

Syt S Al

b v L

Euskadiko Arreta Soziosanitarioko Buletina

Iraila 2024 - 28. zenbakia

Hiru hilean behin gizarte-eremuetako profesionalen artean zabaltzen duen ekimena jarduera
soziosanitariorako gaurkotasuneko eta intereseko edukiak Euskadin.

ERREDAKZIOA
Agurra
Kaixo guztioi

Ohore handia da niretzat neure burua Arlo Soziosanitarioko
zuzendari berri gisa aurkeztea. Lanean hasi nintzenetik berotasun
eta babes handia sentitu dut zuen aldetik, eta, beraz, eskerrik
beroenak eman nahi dizkizuet. Zorionekoa naiz gure
komunitatearen ongizatearekin hain konprometitua dagoen eta
grinatsua den talde batekin bat egiteagatik.

Niretzat, arlo soziosanitarioa esparru profesional bat baino askoz
gehiago da; pertsonen zaintza integralarekiko benetako
konpromisoa da. Nire ibilbidean zehar ikasi dut gure lana osasun-
premiei erantzutetik haratago doala. Bizitzako atal eta etapa guztiak barne hartzen dituen etengabeko
laguntza eskaintzea da helburua. Gure eguneroko lanean, osasun-tratamendu eraginkorra ez ezik,
ongizate orokorrari mesede egingo dion babes emozional etasoziala ere ematea bilatzen dugu.

Ikuspegi integral hori funtsezkoa da arreta benetan eraginkorra eta gizatiarra emateko. Nire helburua
zuetako bakoitzarekin lan egitea da, norabide horretan aurrera egiten jarraitzeko, gure prozesuak
hobetuz eta topatzen ditugun erronkei aurre eginez. Ziur nago arrakasta gure arteko lankidetzan eta
ideien etengabeko elkartrukean eta elkarren babesean oinarritzen dela.

Gure arteko lankidetzan zehar, aukera ugari izango ditugu elkar hobeto ezagutzeko eta hobetzen nola
jarrai dezakegun aztertzeko. Hemen nago zuek behar duzuenean laguntzeko eta, elkarrekin, artatzen
ditugun pertsonen bizitzan benetako hobekuntza eragingo duten estrategiak eraikitzeko.

Biziki eskertzen dut talde honetako kide izateko eman zaidan aukera, eta gogotsu nago zuekin
guztiekin lanean hasteko. Ez izan zalantzarik edozein ideia, galdera edo kezkarekin niregana

hurbiltzeko; nire atea beti egongo da zabalik.

Eskerrik asko zuen babesagatik eta hartu nauzuen berotasunagatik. Ziur nago elkarrekin gauza handiak
lortuko ditugula.

Besarkada bat,

Mamen Alvarez Zubizarreta
Arreta Soziosanitarioko Zuzendaria (Osasun Saila)

